
   Çамрăк чух юратушăн пурнатпăр,

Ватлăхра юрататпăр... пурнасшăн.

Ватлăхра çĕннине шырамастпăр,

Тăрăшатпăр пурне сыхламашкăн.

Мĕнле пур çаплипе йышăнатпăр,

Юрататпăр кайран пуррине.

Пит кая çав юлса ăнланатпăр

Çакă пурнăç тути-масине.

Йăнăшпа мĕн чуль алăк уçатпăр

Шыраса кирлĕ мар сăнсене,

Мĕн чуль йăнăш çулпа утăмлатпăр,

Шыраса хамăра пӳрменне.

Пуррине çеç сыхласчĕ,

Çумрине çеç савасчĕ,

Пӳрнине çеç хакласчĕ

Шырамасăр таçти ютрине.

Кивелет вăл çĕннийĕ,

Сивĕтет вăл юттийĕ,

Ăшăтмасть пӳрменнийĕ,

Упрăр, хаклăр ялан çумрине.

  